
ABSTRAK

Tujuan kajian ini adalah untuk menentukan (a) terdapat secara keseluruhannya hubungan
yang signifikan antara iklim sekolah dengan motivasi kerja di kalangan guru SJK(C) di
Daerah Kota Bharu; (b) terdapat hubungan yang signifikan antara dimensi-dimensi iklim
sekolah dengan motivasi kerja guru; (c) terdapat dimensi-dimensi iklim sekolah yang
paling dominan hubungannya dengan motivasi kerja guru. Instrumen yang digunakan
dalam kajian ini adalah berdasarkan kepada soa!l selidik yang direka oleh Schnake (1983)
dan soalah selidik Saleh dan Hosek (1976). Responden kajian ini terdiri daripada seramai
120 orang guru iaitu 20 orang guru lelaki dan 100 orang guru perempuan yang sedang
mengajar di tiga buah SJK(C) di Daerah Kota Bharu. Data yang diperolehi telah
dianalisis dengan menggunakan statistik deskriptif dan analisis Korelasi Pearson Product-
Moment. Secara umumya 92.5% daripada responden mempunyai motivasi pada tahap
yang tinggi dan kesemuanya mempersepsikan iklim sekolah mereka sebagai kondusif dan
kondusif sederhana. Penemuan hasil kajian ini ialah (a) terdapat hubungan positif yang
signifikan secara keseluruhan antara iklim sekolah dengan motivasi kerja (r = 0.504, p =
0.000); (b) kesemua dimensi iklim sekolah mempunyai hubungan yang signifikan dengan
motivasi kerja guru; (c) pengiktirafan, pencapaian dan sifat kerja adalah dimensi-dimensi

yang paling dominan hubungannya dengan motivasi kerja guru.

ABSTRACT

The purpose of this study was to determine that (a) school climate as a whole is
significantly related to teachers work motivation as perceived by the teachers in the
National Type Primary Schools in the District of Kota Bharu; (b} ail the dimensions in
the school climate are significantly related to the teachers work motivation; (c) there are
some dimensions in the school climate which are more dominantly related to the work
motivation. The instruments used in this study were based on the questionares developed
by Schnake (1983) dan also Saleh and Hosek (1976). The respondents for this study were
120 teachers comprising 20 males and 100 females. The data collected were analysed
using descriptive statistics and Pearson Product-Moment Correlation. In general, 92.5%
of the respondent had high work motivation and all the respondents perceived their
schools as having fairly condusive and condusive school climate. The major findings of
this study were (a) as a whole, the school climate was fairly correlated to the teachers
work motivation (r = 0.504, p = 0.000); (b) all the dimensions of the school climate were
significantly correlated to the teachers work motivation; (c) factors such as recognition,
achievement and job characteristics were the most dominant among the various

dimensions in the relation with the teachers work motivation.

BAB1

PENDAHULUAN

1.0 Pengenalan

Profesion perguruan merupakan tunjang kepada sistem pendidikan negara.
Guru adalah pelaksana segala dasar dan matlamat Falsafah Pendidikan Negara dalam
usaha mencapai cita-cita Wawasan 2020. Dalam era teknologi maklumat, peranan
pendidikan dalam mencorakkan arus perubahan dan pembangunan masyarakat dan
negara memerlukan anjakan paradigma profesionalisme perguruan yang lebih dinamis
dan progresif.

Dalam Persidangan Pendidikan Kebangsaan 1993 telah disarankan supaya
kaum pendidik perlu be;ranjak daripada norma dan kebiasaan dalam melaksanakan
tugas-tugas rutin dan ‘reasonable’ mereka kepada yang kreatif, inovatif dan imaginatif;
dan yang bersifat ‘non-linear’ dan mendatar (lateral); yang menggunakan budaya
‘reflective rationality’ dan yang ‘unreasonable’. Guru hendaklah menjadi agen
perubahan dan bukan sekadar membuat kerja rutin. Guru perlu memainkan peranan

dalam melaksanakan dasar negara dalam aspek-aspek sosial, ekonomi dan berupaya

